
Kirish. O‘zbek tilida “halol” tushunchasi inson hayotining barcha qatlamlarini gamrab
olgan ma’naviy va huquqiy kategoriya sifatida shakllangan. Bu tushuncha fagat shariatdagi
gonuniylikni anglatib qolmay, insonning ichki pokligi, niyatining tozaligi va muomalasining
samimiyatini ham qamrab oladi. Halollik ozbek ma’naviyatida yuksak qadriyat sifatida
qaraladi, u millatning ma’naviy o‘zagini tashkil etuvchi fazilatlardan biridir.

«Halol» so‘zi o‘zbek tilida turli ma’nolarni ifoda etadi va kontekstga garab bir nechta
semantik qatlamga ega. «0‘zbek tilining izohli lug‘ati»da ushbu so‘z quyidagicha izohlanadi[1]:

Birinchidan, «halol» so‘zi diniy nuqtai nazardan, ya’'ni shariat qoidalariga muvofiq
foydalanish mumkin bo‘lgan narsalarni ifoda etadi. Bu ma’noda so‘z asosan harom va halol
tushunchalari orasidagi farqni belgilaydi. Adabiy manbalarda, masalan, A. Qahhorning
«Qo‘shchinor chiroqlari» asarida, so‘z insonning halolligi va ma’naviy pokligi bilan bog‘lanadi:
«Pulni olmadim, ming marta roziman, sizga ona sutiday halol bo‘lsin». Bu yerda «halol» atamasi
nafaqat huquqiy yoki iqtisodiy ma’'noda, balki axloqiy qadriyat sifatida ham qo‘llanilgan.

Ikkinchidan, «halol» so‘zi ko‘chma ma'noda inson mehnati va pokligi bilan bog'liq
xususiyatni ifoda etadi. Bu kontekstda halollik — shaxsning 0‘z mehnati bilan, adolatli va sohil
yo‘l bilan ishlashi, xiyonat va g‘irromlikdan xoli bo‘lishi demakdir. R. Fayziyning «Cho‘lga bahor
keldi» asarida va Shuhratning ijodida bu tushuncha haqiqiy mehnatkashlik va ishga sadoqat
sifatida tasvirlanadi: «To‘g'ri tut ishingni va halol yasha!». Shuningdek, gazetada keltirilgan
misollar mehnatkashlik va oilaviy mas’uliyat bilan bog‘langan, bolalarni halol pul bilan boqish,
demak, halollik atamasi jamiyatdagi ijtimoiy va madaniy qadriyatlarga ham daxldorligini
ko‘rsatadi.

Uchinchi ma’'nosida, «halol» so‘zi shaxsning axloqiy sifatini ta’riflaydi. Bu yerda halollik
— g'irromlik va qing‘irlikka o‘rganmaganlik, to‘gri va sofdillik sifatida tushuniladi. Sh.
Rashidovning ijodi va Zargarov misollarida halollik shaxsning mehnatkashligi, mehribonligi va
adolatliligi bilan uzviy bog‘langan. A. Qahhor va A. Oripov asarlarida ham halollik odamning
ma’naviy pokligi va jamiyatdagi obro‘si sifatida ko‘rsatilgan.

To‘rtinchidan, «halol» so‘zi nikoh va huquqiy munosabatlarda qonuniylikni ifoda etadi.
Bu ma’noda so‘z asosan xotin haqida qo‘llaniladi va uning qonuniy, ya’ni nikohdan kelib
chiggan munosabatini belgilaydi. A. Qodiriy va S. Siyoyev asarlarida ham bu ma’no ijodiy
kontekstda qo‘llanib, ijtimoiy normalar va inson munosabatlarida halollik qadriyatlari aks
ettirilgan.

Beshinchidan, sport kontekstida «halol» so‘zi g‘alabaning adolatli va sof bo‘lishini ifoda
qiladi. O‘zbek kurashi misolida bu atama raqobatda pok va qonuniy g‘alabani ta’riflaydi.

«Harom» so‘zi ham o‘zbek tilida asosan diniy, axloqiy, ijtimoiy va kundalik hayot
kontekstida qo‘llaniladi. «O‘zbek tilining izohli lug‘ati»ga ko‘ra, so‘z bir necha ma’noga ega[2]:

Birinchidan, diniy nuqtai nazardan, «<harom» — Shariat qoidalariga muvofiq yeyish,
ichish va foydalanishga yaramaydigan, halol emas narsalarni ifoda qgiladi. Bu ma’'noda so‘z diniy
goidalar bilan chambarchas bog‘liq bo'lib, isboti adabiy manbalarda ham uchraydi. Misol uchun,
S. Anorboyevning «0qsoy» asaridagi «U Ashir bilan qo‘l berib so‘rashishga hazar qilibdi. Chunki
Ashir cho‘chqabogar-dal!» so‘zi cho‘chqaning shariatda harom maxluq sifatida qaralishi bilan
bog‘lig. Shuningdek, «Eshakning kuchi halol, go‘shti harom deganlaridek» iborasi halol va
harom tushunchalari o‘rtasidagi fargni aniq ko‘rsatadi.

Ikkinchidan, «harom» so‘zi an’ana, qoida yoki jamiyat tartibi bo‘yicha man etilgan ish
yoki xatti-harakatlarni ifoda giladi. Bu ma’noda haromlik nafaqgat diniy, balki ijtimoiy va axloqiy

me’yorlar bilan ham belgilanadi. S. Siyoyev asaridan olingan misolda: «To‘g‘ri bo‘l, haromdan
hazar et, degansiz. Yig'lab turgan g'aribning yoniga kir, ko‘nglini ol, degansiz», — deya
ta’kidlanganidek, haromlik shaxsning axloqiy va ijtimoiy harakatlariga ham daxldor bo'lishi
mumkin. Shuningdek, Mushtum va Mirmuhsin misollarida harom pul va harom yo‘l bilan
topilgan mahsulotlar, hamda bunday odamlar hagida ijtimoiy tahlil gilingan.

Uchinchidan, so‘zning semantikasida jinsiy va sog‘liq kontekstlari ham mavjud. «S. t.»
(sog'liq tushunchasi) ostida, jinsiy munosabatdan so‘ng g‘usl qilmagan, cho‘milmagan holatlar
ham «harom» deb ataladi. Bu ma’'noda atama insonning tozalik va qoidabuzarlikka oid
xususiyatini ifoda giladi.

To‘rtinchidan, «harom» so‘zi foydalanish mumkin bo‘lmagan yoki esiz ketgan narsalarga
nisbatan ham qo‘llanadi. S. Anorboyev va T. Alimov asarlaridagi misollar shunday kontekstda
keltirilgan: «U bu majlisga Saidg'ozi bilan birga kechalari uyqusini harom qilib tayyorlandi»,
«yo haftada bir keladigan dam olish kunini ham haromga chiqarib, bozor-o‘char qilsinmi?» Bu
yerda «harom» fagat diniy ma’no bilan cheklanmay, balki kundalik hayotda vaqt va
imkoniyatlarni yo‘qotishni ham ifoda etadi.

Shuningdek, «harom» so‘zining turli kontekstlardagi qo‘llanishi, ya’'ni diniy, axloqiy,
ijtimoiy va kundalik hayotdagi ma’nolari, o‘zbek madaniyatidagi poklik, adolat va ma’naviy
normalar bilan chambarchas bog'ligligini ko‘rsatadi. Adabiy misollar va qo‘llanmalar bu
so‘zning semantik va pragmatik qirralarini boyitib, uning til va madaniyatdagi ahamiyatini
ochib beradi.

Usullar. Tadqiqot quyidagi usul va manbalarga tayangan holda amalga oshirildi: nazariy
asos sifatida leksik-semantik tahlil, metaforizatsiya va pragmatik faollashuv jihatlari inobatga
olindi; ushbu nazariy modellar o‘zbek tili materiallariga qo‘llanib, o‘zbek xalq og‘zaki ijodi,
go‘lyozma manbalar, klassik adabiyot, zamonaviy OAV va internet nutqi kontekstlari tahlil
qilindi; tahlil jarayonida leksik-semantik va pragmatik tahlil, etnolingvistik yondashuv,
kontekstual tahlil hamda qiyosiy tilshunoslik usullari qo‘llanildi; shuningdek, rus tilidagi
jarayonlar bilan o‘zbek tilidagi jarayonlarni qiyosiy tahlil qilish imkoniyati yaratildi.

Natijalar. “Halol” tushunchasining zamonaviy talqginida yangi pragmatik jihatlar
namoyon bo‘lmoqda. Bozor iqtisodiyoti rivoji, mahsulot xavfsizligi, 0ziq-ovqat sifatini nazorat
qilish mexanizmlarining kuchayishi, xalqaro sertifikatlashtirish tizimlarining ommalashuvi
natijasida “halol” atamasi gqaytadan semiotik qiymat kasb etdi. Hozirgi kunda O‘zbekistonda
“halol” belgisi nafagat diniy ehtiyoj, balki sifat kafolati sifatida ham qabul gilinmoqda.

Jahon iqtisodiyoti va global savdo munosabatlari tobora diversifikatsiyalanayotgan bir
davrda xalgaro bozorda muayyan talab va qoidalarga asoslangan mahsulotlar segmenti alohida
yo‘nalish sifatida shakllandi. Ulardan biri islom huqugshunosligida qonunga muvofiq, ruxsat
etilgan degan ma'noni anglatuvchi «Halol» standartlari asosida ishlab chigariladigan
mahsulotlar bozoridir[3]. Bu yo‘nalish nafagat musulmon mamlakatlarida, balki global
miqyosda ham talab yuqoriligi bilan ajralib turmoqda. Bugungi kunda dunyo aholisining
salmoqli qismini tashkil etuvchi ikki milliarddan ziyod musulmonlar uchun iste’'mol qoidalarida
«Halol» talablari ustuvor hisoblanadi.

«Halol» standartlari avvalo diniy-axloqiy asoslarga tayanadi. Islom qonun-qoidalariga
ko‘ra, inson tanovul giladigan ozig-ovqat, ichimlik, dori-darmon va hatto xizmat ko‘rsatish
turlari ham ma’lum me’yorlarga javob berishi kerak. Masalan, go‘sht mahsulotlari muayyan

tartibda so'‘yilishi, qo‘shimchalarda spirt yoki iflos moddalar bo‘lmasligi, ishlab chigarish
jarayonida poklik qoidalariga amal qilinishi talab etiladi.

[ste’'molchi nega mahsulotni «halol» sertifikatidan o‘tgan va sifatli deb baholaydigan
tovarga afzallik berishi sababini anglash uchun standartlar mazmuniga baho berish zarur.
«Halol» sertifikatlashtirish turli talablarga ega bo‘lgan standartlar asosida amalga oshiriladi.
Malayziya standarti MS 1500:2009ning 3.5.1.6-bo‘limida shunday deyilgan: «Genetik jihatdan
o‘zgartirilgan organizmlar (GMO) mahsulotlari va/yoki ularning qo‘shimcha mahsulotlarini o'z
ichiga olgan oziq-ovqat va ichimliklar, shuningdek, shariat qonunlariga zid bo‘lgan hayvonlar
genetik materiali asosida olingan ingrediyentlar “halol” hisoblanmaydi»[4]. Demak, «halol»
standartlari tarkibida GMO mahsulotlari va ingrediyentlar bo‘lishini istisno etadi.

GMO mavjud emasligi bilan birga, eng ko‘p qo‘llaniladigan «halol» sertifikatlash
standartlarida, xususan Codex Alimentarius komissiyasi tayyorlagan standart[5] hamda
Malayziya standarti MS 1500:2009[6] da «halol» sertifikatlash jarayonida alkogol yoki boshqa
mast qiluvchi va ongni zaiflashtiruvchi moddalar saglovchi mahsulotlar ham istisno qilinadi[7].

Shunday qilib, «halol» sertifikatlash jarayonida tarkibida GMO, alkogol va turli mast
qiluvchi moddalar bo‘lgan mahsulotlar yo‘q qilinadi. Bu esa oz xavfsizligi maqsadida yuqorida
tilga olingan moddalarning mavjud emasligiga qiziqqan iste’'molchi, uning dinidan qat’i nazar,
«halol» sertifikatiga ega tovarni tanlashini ta’'minlaydi. Shu sababdan «Halol» so‘zi ortiqcha
tushuntirishsiz iste’'molchilarga ishonch va kafolat ramzi sifatida xizmat qiladi.

Demak, «halol» sertifikatidan o‘tgan mahsulot standartlarda belgilangan qat’iy talablar
tufayli sifatli va xavfsiz tovar sifatida baholanib, yuqori talabga ega bo‘ladi.

Barcha musulmon mamlakatlarida halol mahsulotlar uchun o‘z milliy standartlari
mavjud bo‘lib, hozirgi vaqtda ularning uyg‘unlashtirilishi yoki o‘zaro tan olinishi yo‘q. Hozirgi
vaqtda quyidagi halol mahsulot standartlari keng qo‘llanilmoqda: Islom hamkorlik tashkiloti
(IHT) Islom mamlakatlari standartlar va metrologiya institutining (OIC/SMIIC) standarti, Fors
ko‘rfazi arab davlatlari standartlashtirish tashkiloti (GSO) standarti, Malayziyaning MS
standarti va boshqalar|[8].

O‘zbekistonda ham so‘nggi yillarda xalqaro standartlar va sertifikatlash tizimini joriy
qilishga katta e’tibor qaratilmoqda. Aynigsa, 2025-yil fevral oyida mahsulot va xizmatlarni
«Halol» talablariga muvofiq sertifikatlashtirish faoliyatini hamda «Halol» belgisi bilan
tamg‘alangan mahsulot va xizmatlardan foydalanishni tartibga solish maqsadida Vazirlar
Mahkamasi tomonidan qabul qgilingan gqarorga ko‘ra mamlakatda rasman «Halol» sertifikati
joriy etildi[9]. Bu qaror xalqaro savdo tizimidagi talablarga javob berish, eksport
imkoniyatlarini oshirish va iste’'molchilar ishonchini mustahkamlash yo‘lida muhim qadam
hisoblanadi.

Mazkur qaror nafaqat ichki bozorda ishlab chiqarilayotgan mahsulotlarning sifatini
oshirish, balki tashqi bozorga chigish imkoniyatlarini kengaytirishga ham xizmat qiladi. Chunki
dunyo bozoridagi musulmon mamlakatlari va musulmon diasporalari bilan savdo aloqalarini
rivojlantirish uchun «Halol» sertifikati asosiy talablardan biri sifatida qo‘yiladi.

Shu nuqtai nazardan «Halol» sertifikati masalasi nafaqat diniy yoki milliy me’yorlarga,
balki iqtisodiy strategiyaga ham bevosita bog'liq. Agar mamlakat xalgaro bozorda o‘z
mahsulotlari bilan munosib raqobatlasha olmoqchi bo‘lsa, u holda ishlab chiqarish
jarayonlarini global standartlarga moslashtirishi shart. «Halol» sertifikati ana shunday global
standartlardan biri sifatida O‘zbekiston iqtisodiyoti uchun muhim omilga aylanmoqda.

Mahsulotlar, xizmatlar va ishlab chigarish jarayonlariga nisbatan “halol” belgisining
qo‘llanilishi nafaqat diniy ehtiyoj, balki iqtisodiy raqobatning muhim qismiga aylanib
bormoqda. Bu o‘zbek iste’molchisi uchun “sifat, ishonch va xavfsizlik” ramzi sifatida qabul
gilinadi.

“Harom” tushunchasi esa o‘zbek tilida o‘ta kuchli emotsional va axloqiy baholash
quvvatiga ega bo‘lib, jamiyat ongida eng og‘ir ma’'naviy ayb sifatida qabul qilinadi. Bu so‘z
shariatda taqiglangan amaliyotlarni bildiradi, ammo xalq ongida u axloqiy buzilish, nohaqlik,
zulm, yolg‘on, o‘zga haqini yemoq kabi salbiy holatlarning umumiy nomiga aylangan. “Harom”
taqiq ma’'nosidan tashqari qattiq ayblash ma’nosini ham oladi, shuning uchun tildagi
“haromxo‘r”, “haromzada”, “harom niyat”, “harom yo‘l” kabi iboralar semantik jihatdan keng,
ta’sirchan va qat’iy ma’noga ega.

O‘zbek tilida esa “harom” tushunchasi jamiyat ongining asosiy kategoriyalaridan biri
bo‘lib, u axloqiy tartibning markaziy elementidir. Bu jihat shuni ko‘rsatadiki, Ragasova va
Xusnutdinov tomonidan qayd etilgan semantik kengayish o‘zbek tilida ancha chuqur va keng
qamrovli. Ular ta’kidlaganidek, rus tilida “xaram” ayrim hollarda axloqiy nomuvofiglikni
bildirsa, ozbek tilida u hayotning deyarli barcha jabhalarida ma'naviy nazorat mexanizmining
asosiy vositasidir.

Halol va harom tushunchalarining o‘zbek tilidagi metaforizatsiya jarayoni ham diqqatga
sazovor. “Halol niyat”, “halol munosabat”, “halol mehr” kabi iboralar moddiy narsalar emas,
balki ma’naviy holatlarning pokligi va samimiyatini ifodalaydi. Shuningdek, “harom yol”,
“harom ish”, “harom qadam” kabi ifoda shakllari insonning niyatidagi buzuqlikni, jamiyat
qoidalariga zid harakatlarni, ma’naviy-axloqiy normalarni buzilishini anglatadi. Bu holat
Ragasova va Xusnutdinov qayd etgan rus tilidagi metaforizatsiya jarayoni — “xalyalnie dengi”,
“xaramnie postupki” kabi iboralar bilan ma’no jihatidan teng[10]. Ammo o‘zbek tilidagi
metaforaning kuchli tomoni shundaki, u xalq ongida asrlar davomida shakllangan axloqiy-etik
tizimning ajralmas qismiga aylangan.

Zamonaviy tilshunoslik nuqtai nazaridan “halol” va “harom” tushunchalari o‘zbek tilida
fagat diniy-huquqgiy me'yorlar doirasida emas, balki iqtisodiy, siyosiy, maishiy, oilaviy,
pedagogik, hatto psixologik kontekstlarda ham faol qo‘llanilmoqda. Mahsulot bozorlarida
“halol” belgisi sifat va xavfsizlik ramziga aylangan bo‘lsa, mehnat bozorida “halol daromad”
insonning iqtisodiy faoliyatidagi adolat va halollikni bildiradi. Oilaviy munosabatlarda “halol
hayot” erining pok niyati, halol mehnatga asoslangan tirikchiligi, halol nikoh va halol muhabbat
tushunchalari bilan bog‘lanadi. Bu jarayonlar xalq ongidagi ma’naviy gadamlarning zamonaviy
sharoitda qayta shakllanishiga olib kelmoqda.

“Harom” tushunchasi esa zamonaviy siyosiy va ommaviy diskursda ham faol
go‘llanilmoqgda. Jamoatchilik nutgida turli korrupsiya holatlari, mansabdan foydalanish, davlat
mablaglarini talon-toroj qilish kabi holatlar “harom ish”, “harom pul” sifatida qat’iy qoralanadi.
Bu holat “harom” tushunchasining maishiy va diniy doiradan chiqib, zamonaviy fuqarolik
ongidagi adolat o‘lchovi sifatida shakllanayotganini ko‘rsatadi. Bu rus tilidagi “xaram”ning
faollashuviga oid tadqiqotdagi xulosalarni giyosiy jihatdan tasdiglaydi.

Halol-harom konsepti o‘zbek madaniyatida insonning botiniy tozaligi, ma’naviy
yuksakligi va jamiyat oldidagi mas’uliyatini belgilaydigan universal me’yorlardan biridir. Bu
tushunchalar tildagi semantik maydon orqali ommaviy ongga yo‘naltiriladi va insonning barcha
harakatlarini axloqiy filtr orqali baholashga xizmat qiladi. Tilshunoslik nuqtai nazaridan, bu

leksemalarning ijtimoiy qiymati tilning o‘zgaruvchan tabiati va madaniyat bilan o‘zaro bog‘liq
rivojlanishini ko‘rsatadi.

Muhokama. O‘zbek tilidagi “halol” va “harom” leksemalarining semantik va pragmatik
rivojlanishi, ularning zamonaviy til va jamiyat ongida tutgan o‘rni o‘zgarmas diniy
kategoriyalardan muloqot va ma’naviy tartibning universal qonuniyatiga aylanganini
ko‘rsatadi. Bu jarayonni chuqur tahlil qilish, o‘zbek madaniyatining ichki mantig‘ini, tarixiy
qatlamlarini va hozirgi ijtimoiy o‘zgarishlarni anglash uchun alohida ahamiyatga ega.

O‘zbek tilida “halol” tushunchasi xalq ongida oddiy ruxsat etilishdan yuqori darajadagi
ma’'naviy me'yor sifatida yashaydi. U insonning ichki tozaligi, halol mehnat qilish, halol
daromad topish va halol munosabatda bo‘lish kabi keng ma’naviy vazifalar bilan bog'langan.
Bunday mazmunlar xalq ijodiyotida, maqol-matallarda, diniy va irfoniy adabiyotlarda,
zamonaviy nutqda, rasmiy diskursda, hatto iqtisodiy munosabatlarda ham keng uchraydi.
Insoniy tarbiya tizimida bolaga birinchi o‘rgatilgan qadriyatlardan biri aynan halollikdir. Halol
ko‘rish, halol hayot kechirish, halol niyat bilan ish boshlash - bularning barchasi milliy
mentalitetning ajralmas ma’naviy asosidir.

“Harom” tushunchasi esa o‘zbek madaniyatida yanada kuchli axlogiy va emotsional
salmoqqa ega. U faqat diniy taqiqni emas, balki butun jamiyat uchun umumiy bo‘lgan ma’naviy
cheklovni anglatadi. “Harom” deb belgilangan ish oz mohiyatiga ko‘ra jamiyat tomonidan
keskin gqoralanadi, chunki u insoniy poklikka, adolatga, to‘g‘rilikka, mehnatga rag'bat va insof
kabi gadriyatlarga zid hisoblanadi. Bu tushunchada jamiyat tomonidan shakllantirilgan kuchli
tartib-intizom mavjud. “Haromxo‘r” degan ayblov o‘zbek ongida nafaqat diniy yoki huquqiy
taqiqni buzgan insonni, balki umumiy insoniy me’yorlarni poymol qilgan shaxsni ham nazarda
tutadi. Demak, “harom” tushunchasi axloqiy nazoratning iste’'mol qilinishi emas, balki insonni
tarbiyalovchi, jamiyatni tartibga soluvchi ma’naviy tuzilmaning ajralmas qismi hisoblanadi.

Rus tilida “xaram” tushunchasi axloqiy va ba’zan ritorik jihatdan qo‘llanilsa-da, u jamiyat
ongidagi axloqiy tartibning markaziy elementiga aylangani yo‘q. O‘zbek tilida esa aksincha - u
jamiyatning ichki tartibini belgilaydigan qonun darajasidagi ma’naviy me’yordir. Harom
tushunchasining o‘zbek tilidagi semantik kuchi unga nisbatan qo‘llanilgan har bir iborani
keskin emotsional va ma’naviy ta’sirga ega ayblovga aylantiradi. Bu jamiyat ongidagi haqgiqat,
adolat va insoniylik me’yorlariga asoslangan ifoda vositasidir[11].

Halol va harom tushunchalarining o‘zbek tilidagi rivoji zamonaviy sharoitda yangi
girralarni kasb etmoqda. Halol mahsulotlar sertifikatlashuvining rivoji, xalgaro savdo
munosabatlarida “Halal industry”ning kengayishi, turizm va xizmat ko‘rsatish sohasida halol
standartlarining paydo bo‘lishi, o‘zbek tilida bu tushunchalarga nisbatan iqtisodiy va
jamiyatshunoslik nuqtai nazaridan yangicha talginning kuchayishiga olib keldi. Mahsulot
yetishtirishda halol tamoyiliga amal qilish, ishlab chiqarishda qo‘llaniladigan
texnologiyalarning pokligi, xizmat ko‘rsatish jarayonlarining etik talablarga muvofiqligi -
bularning barchasi halol tamoyilining zamonaviy talqinlarini yaratadi.

Harom tushunchasi ham zamonaviy hayotda yangi qo‘llanish sohalarini topmoqda.
Mansabdorning huquqgbuzarliklari, davlat mablag‘larini talon-toroj qilish, arzimagan mablag’
evaziga inson gadrini poymol qilish kabi holatlar ko‘pincha jamoatchilik tomonidan “harom
ish” yoki “harom pul” deb baholanadi. Bu holat harom tushunchasining jamiyatning siyosiy
ongida ham muhim kategoriyaga aylanganini ko‘rsatadi. Shu tariga, bu tushuncha axloqiy
me’yordan fuqgarolik pozitsiyasini bildiruvchi baholovchi kategoriyaga aylandi.

243



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 12 (5) - 2025

Tilshunoslik nuqtai nazaridan, “halol” va “harom” leksemalarining derivatsiyalanishi
o‘zbek tilida juda faol bo‘lib, ulardan yaratilgan yangi so‘zlar tilning oz qonuniyatlariga
moslashgan va turli nutqiy holatlarda semantik jihatdan to‘g‘ri joy olgan[12]. “Halollik”, “halol
qo‘l”, “halol niyat” kabi qiyoslar tildagi ma’naviy-pragmatik munosabatlarni belgilaydi.
“Haromzada”, “haromxo‘r”, “harom oylik” kabi derivatlar esa jamiyatning keskin tanqidiy
munosabatini ifoda etadi. Bunday shakllar tilda uzoq davr mobaynida yashab kelgan va jamiyat
boshqaruvidagi ma’naviy-nazorat tizimining muhim elementlaridir.

Rus tilida “xalyalniy” va “xaram” kabi derivatlar yaratilgani haqida maqolada qayd
etilgan fikrlar bilan qiyos qilinganda, o‘zbek tilidagi jarayonning ancha tabiiy va qadimiy
ekanini ko‘rish mumkin. Rus tilida bunday derivatlar yangi ijtimoiy ehtiyoj asosida yaratilgan
bo‘lsa, o‘zbek tilida ular tilning uzoq tarixiy tabiati bilan bog‘liq holda mavjud bo‘lib kelgan.

Madaniy nuqtai nazardan, halol-harom konsepti xalqning dunyoqarashidagi ikki
polyusli sistema sifatida namoyon bo‘ladi. Bu sistema insonning har bir harakatini axloqiy
baholashga, ichki irodani tarbiyalashga xizmat qiladi. Halol hayot kechirish va haromdan uzoq
turish insonning hayotiy maqsadi sifatida ko‘riladi.

Shuning uchun ham halol va harom tushunchalari o‘zbek tilida semantik yoki grammatik
kategoriya bo‘lib qolmay, balki madaniy-axloqiy tafakkurning asosini tashkil etadi. Tildagi har
bir ibora, sintaktik tizimdagi har bir kuchli ritorik birikma ushbu ikki polyusga bog‘lanib keladi.
Demak, halol va harom tushunchalari til va madaniyat o‘rtasidagi o‘zaro ta’sirning eng jonli
misollaridan biridir.

Xulosa. O‘tkazilgan keng gamrovli tahlil shuni ko‘rsatadiki, “halol” va “harom”
tushunchalari o‘zbek tilida fagat diniy mazmunga ega bo‘lgan leksema emas, balki jamiyatning
ma’naviy, axloqiy va ijtimoiy tartibini belgilaydigan universal kategoriyalardir. Ular tarixiy
jihatdan islomiy huquq va odob-axloq tizimidagi tamoyillar asosida shakllangan bo‘lsa-da,
zamonaviy hayotda yangi pragmatik vazifalarni bajarmoqda.

“Halol” tushunchasi insonning ichki pokligi, halol mehnat va halol daromad idealini
belgilaydi. Bozor munosabatlari sharoitida u sifat, xavfsizlik va ishonch ramziga aylanib,
mahsulot va xizmatlar sohasida muhim sertifikatga aylandi. Halollik mustagqillik davrida milliy
o‘zlik va iqtisodiy raqobatning asosiy mezoni sifatida yuksak qiymat kasb etdi.

“Harom” esa zamonaviy jamiyat ongida korrupsiya, huquqgbuzarlik, aldov, nohagqlik,
nopoklik va jamiyatga qarshi harakatlarning umumiy nomi sifatida mustahkamlandi. U
jamiyatdagi axloqiy nazoratning asosiy vositasiga aylandi va fuqarolik pozitsiyasini ifodalovchi
kuchli kategoriya sifatida shakllandi.

Ushbu tushunchalarning semantik, pragmatik va madaniy quvvati o‘zbek tilida juda
keng bo‘lib, ular tilning ichki tuzilishi va jamiyat ongidagi qadriyatlar tizimi bilan chambarchas
boglangan. Rus tilidagi “xalyal” va “xaram” leksemalari haqidagi tadqiqot ularning o‘zbek
tilidagi tabiatini yanada chuqur tushunish uchun nazariy asos vazifasini bajardi. Ushbu asos
asosida olib borilgan tahlil shuni ko‘rsatdiki, o‘zbek tilida halol va harom konsepti tilning
semantik rivoji, metaforizatsiya jarayoni va jamiyat ongidagi ma’naviy-axloqiy tartib bilan
birgalikda shakllangan universal va doimiy qadriyatdir.

